
Dwar in-Networks o

matters)

L-istruttura tan-network

Ghadd ta’ punti ta’ kuntatt: Gew iddezinjati 22 punt ta’ kuntatt. Dsatax minnhom huma mhallfin li jiffurmaw parti
min-network nazzjonali filwaqt li jezercitaw id-doveri gudizzjarji taghhom b’'mod parallel. Tlieta huma uffi¢jali fil-
Ministeru tal-Gustizzja, it-Trasparenza u d-Drittijiet tal-Bniedem, u b’'mod aktar specifiku fid-Dipartiment ghall-
Kooperazzjoni Gudizzjarja Internazzjonali f’Materji Civili u Kriminali, li jopera bhala l-awtorita ¢entrali ghall-finijiet
tar-Regolament tal-Kunsill (KE) Nru 2201/2003 dwar il-gurisdizzjoni u r-rikonoxximent u l-infurzar ta’ sentenzi fi
kwistjonijiet matrimonjali u kwistjonijiet ta' responsabbilta tal-genituri (Brussell lla) (li jikkomplementa I-
Konvenzjoni tal-Aja tal-1980 dwar l-aspetti Civili tal-htif internazzjonali ta’ minuri), ir-Regolament tal-Kunsill (KE)
Nru 4/2009 (obbligi ta’ manteniment) u d-Direttiva 2002/8/KE (ghajnuna legali), u wkoll bhala I-korp centrali
ghall-finijiet tar-Regolament tal-Kunsill (KE) Nru 1206/2001 (kumpilazzjoni ta’ xhieda) u (KE) Nru 1393/2007
(notifika ta” dokumenti qudizzjarji u ekstragudizzjarji).

Network nazzjonali: Gie stabbilit network nazzjonali informali bi struttura ¢entralizzata, u li I-komponenti
principali fih huma l-awtorita centrali, imhallfin minn Ateni, u tliet rapprezentanti tal-professjonijiet legali
(asso¢jazzjonijiet ta’ avukati, marixxalli tal-gorti u nutara). Id-Dipartiment ghall-Kooperazzjoni Gudizzjarja
Internazzjonali f'Materji Civili u Kriminali huwa inkarigat mill-monitoragg tal-hidma tan-network Gudizzjarju
Ewropew u mill-koordinazzjoni tal-hidma tal-punti ta’ kuntatt f'livell nazzjonali fir-rigward tal-obbligi tal-Gre¢ja fl-
ambitu tan-NGE u tal-kontenut li jittella’ fuq il-Portal tal-e-Gustizzja tal-UE. Il-punti ta’ kuntatt nazzjonali tan-
network jikkontribwixxu sabiex jimtlew l-iskedi informattivi, ikunu aggornati n-notifiki formali tal-Grec¢ja dwar il-
legizlazzjoni tal-UE fir-rigward tal-kooperazzjoni gudizzjarja f'mater;ji Civili u kummercjali, jimtlew il-kwestjonar;ji li
joriginaw min-NGE jew minn korpi ohra tal-UE, u ghall-process biex jitwiegbu I-mistogsijiet minn awtoritajiet tal-
UE jew punti ta’ kuntatt ohra li jirrigwardaw principalment |-implimentazzjoni tal-legizlazzjoni tal-UE fil-Gre¢ja.

Isiru lagghat regolari li jigu kkoordinati mid-Dipartiment ghall-Kooperazzjoni Gudizzjarja Internazzjonali f'Materji
Civili u Kriminali, normalment bejn darbtejn u erba’ darbiet fis-sena. L-iskop tal-lagghat huwa I-iskambju ta’
fehmiet, esperjenza u informazzjoni. L-agenda tiffoka I-aktar fuq suggetti diskussi fil-lagghat tan-NGE fil-livell
Ewropew, kwistjonijiet li jistghu jfeggu mill-implimentazzjoni tal-legizlazzjoni tal-UE (regolamenti u direttivi) fil-
livell nazzjonali, u I-obbligi tal-Gre¢ja fl-ambitu tan-NGE u |-Portal tal-e-Gustizzja, kif jissemma aktar il fug.

Komunikazzjoni tal-informazzjoni lill-pubbliku

Is-sit web tal-Ministeru tal-Gustizzja, it-Trasparenza u d-Drittijiet tal-Bniedem jaghmel referenza spe¢jali ghan-
NGE. Tinsab ghaddejja hidma bl-ghan li s-sit web jigi aggornat sabiex tinghata deskrizzjoni ¢ara u kompluta tar-
rwol u s-siwi tan-NGE f'rabta mal-legizlazzjoni tal-UE dwar il-kooperazzjoni gudizzjarja f'materiji ¢ivili u
kummer¢jali.

Fil-livell nazzjonali, I-informazzjoni li tirrigwarda I-legizlazzjoni tal-UE dwar materiji Civili u kummercjali tigi

kkomunikata billi jitqassam materjal stampat tan-NGE u billi jigu organizzati seminars u avvenimenti ta’ gurnata,
f'Ateni u bliet ohra fil-Grecja, li jirrigwardaw I-izviluppi legizlattivi Ewropej fil-gasam tal-kooperazzjoni gudizzjarja
f'materji civili u kummercjali u l-impatt taghhom fil-livell lokali (xi drabi, il-membri tan-network nazzjonali jiehdu

sehem bhala kelliema principali). Dawn l-avvenimenti jsehhu taht il-patrocinju tal-Ministeru tal-Gustizzja kif wkoll
tal-Kamra tal-Avukati fil-pajjiz kollu, I-Iskola Nazzjonali tal-Imhallfin, il-Kunsill Legali tal-Istat, assocjazzjonijiet tad-
dritt civili u d-dritt kummer¢jali, ecc.

Barra minn hekk, il-Jum Ewropew tal-Gustizzja, avveniment li jdum gurnata, ghandu I-ghan li jservi sabiex il-
professjonisti legali Ewropej “jistenbhu” u jniedu djalogu dwar il-progress tal-inizjattivi legizlattivi tal-UE; f'dawn I-
ahhar snin, gie organizzat kwazi kull sena, taht il-patrocinju tal-Ministeru tal-Gustizzja, it-Trasparenza u d-
Drittijiet tal-Bniedem.

L-ahhar aggornament: 25/03/2022

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-
servizz tal-Kummissjoni Ewropea. Jista' jkun hemm xi tibdil imdahhal fl-original mill-awtorita nazzjonali kompetenti li jkun
ghadu ma jidhirx fit-traduzzjonijiet. La I-NGE u lanqgas il-Kummissjoni Ewropea ma jac¢cettaw ebda responsabbilta fir-rigward
ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-
avviz legali sabiex ticcekkja r-regoli dwar id-drittijiet tal-awtur ghall-Istati Membri responsabbli minn din il-pagna.



